
Bakgrunn 
Vinje kommune viser til høyring av forslag til felles sti- og løypeplan for Hardangervidda, sendt 
ut av Hardangerviddarådet med høyringsfrist 15. oktober 2025. Vinje kommune har fått utsatt 
frist til 31. oktober.  
 
Vurdering 
Generelle merknader 
Vinje kommune støttar intensjonen bak arbeidet med ein felles sti- og løypeplan for 
Hardangervidda. Det er viktig med ei koordinert og heilskapleg forvaltning av ferdsel i 

fjellområdet, både innanfor og utanfor verneområda, for å sikre villreinen sine leveområde og 
trekkvegar. 
 
Kommunen ser positivt på at planen tek utgangspunkt i kvalitetsnormen for villrein og er 
forankra i handlingsprogrammet til Regional plan for Hardangervidda. Det er viktig at tiltak for å 
redusere påverknad frå ferdsel vert sett i verk, og at ein samtidig legg til rette for naturvennleg 
friluftsliv og lokal verdiskaping.  
 
Framlegg til felles sti- og løypeplan er basert på frivillig deltaking og gjennomføring av tiltak, 
akkurat som tiltaksplanen for Hardangervidda. Dette er ein svakheit.  
 
Vinje har i stor grad inkludert framlegg til tiltak i felles sti- og løypeplan i framlegg til ny 
arealdel.  
 
Sti- og løypeplanen skildrar telteforbod i trekksoner langs Kvenna. Det er ikkje teke med 
telteforbod mellom Gjuvsjåen og Mogen, som er eit nålauge for villreinen og like relevant 
område å regulere ferdsla i. I framlegg til kommuneplanens arealdel og rapport frå Ad-hoc 
utvalet i Vinje er det lagt inn ei sone med telteforbod også mellom Gjuvsjåen og Mogen.  
 
Kommunedirektøren sitt framlegg til vedtak 
Vinje kommune støttar framlegg til felles sti- og løypeplan for Hardangervidda. Sone for 
telteforbod mellom Gjuvsjåen og Mogen bør med i planen.  
 
 
 


